
KOMISIONI I KONKURRENCËS  

 

 

VENDIM 

Nr. 672, Datë 24.12.2019   

“Për një ndryshim në vendimin e Komisionit të Konkurrencës Nr. 573, datë 

26.11.2018 “Për hapjen e procedurës së Hetimit të Përgjithshëm në Sektorin e 

Arsimit të Lartë”” 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 24.12.2019,shqyrtoi çështjen me: 

Objekti: Për një ndryshim në vendimin e Komisionit të Konkurrencës Nr. 

573, datë 26.11.2018 “Për hapjen e procedurës së Hetimit të 

Përgjithshëm në Sektorin e Arsimit të Lartë”. 

 

Baza Ligjore: Neni 4 dhe 9, Neni 24, shkronja (d), neni 26 dhe neni 41 i Ligjit Nr. 

9121, datë 28.07.2003 “Për Mbrojtjen e Konkurrencës”, i 

ndryshuar (Ligji Nr. 9121/2003); 

Ligji nr. 44/2015 “Kodi i Procedurave Administrative i RSH”. 

 

Komisioni i Konkurrencës, pas shqyrtimit të relacionit të Sekretarit të Përgjithshëm 

mbi procedurën e hetimit të përgjithshëm në Sektorin e Arsimit të Lartë, 

 

VËREN SE : 

1. Komisioni i Konkurrencës me Vendimin Nr. 573, datë 26.11.2018 “Për hapjen e 

procedurës së Hetimit të Përgjithshëm në Sektorin e Arsimit të Lartë”, i ndryshuar 

me vendimin nr. 620, datë 13.05.2019 “Për një ndryshim në vendimin e Komisionit 

të Konkurrencës nr.573, datë 26.11.2018 “Për hapjen e procedurës së Hetimit të 

Përgjithshëm në Sektorin e Arsimit të Lartë” ka vendosur hapjen e procedurës së 

hetimit të përgjithshëm në sektorin e Arsimit të Lartë, për periudhën kohore nga 1 

janari 2017 deri në përfundim të procedurave hetimore. Raporti i hetimit të 

përgjithshëm duhet të paraqitet në Komisionin e Konkurrencës jo më vonë se 6 

(gjashtë) muaj nga dita e çeljes së këtij hetimi. 

 

2. Gjatë procedurës së hetimit, në përgjigje të shkresës sonë nr. 647 prot., datë 

21.11.2019 “Kërkesë për informacion” drejtuar Institucioneve të Arsimit të Lartë 

në vend, pjesa më e madhe e Institucioneve të Arsimit të Lartë kanë kërkuar 

shtyrjen e afatit të dorëzimit të informacionit të kërkuar për shkak të situatës së 

krijuar në vend pas tërmetit të 26.11.2019.  Sa më sipër, me shkresën nr. 647 prot., 

datë 21.11.2019, IAL-ve që kishin kërkuar shtyrje afati dhe atyre që nuk kishin 

sjellë akoma informacion, iu vu në dispozicion një afat tjetër për dorëzimin e 

informacionit të kërkuar, përkatësisht data 18.12.2019. Deri më tani rezulton se 

nga 39 IAL publike dhe private, vetëm 17 prej tyre kanë sjellë informacionin e 

kërkuar. 

 

3. Bazuar sa më sipër, në kushtet e mungesës së informacionit për pjesën më të madhe 

të IAL-ve publike dhe private me qëllim vlerësimin dhe kryerjen e një analize të 

plotë të konkurrencës në sektorin e Arsimit të Lartë, vlerësojmë të nevojshme 

zgjatjen e periudhës së hetimit të përgjithshëm me qëllim kryerjen e procedurave 

hetimore dhe përgatitjen e raportit. 

 

4. Komisioni i Konkurrencës çmon se realizimi i plotë i procedurave të hetimit të 

përgjithshëm me qëllim kryerjen e një analize të plotë të konkurrencës në sektorin 

nën hetim, është i domosdoshëm për të siguruar një vendimmarrje objektive.  

 

PËR KËTO ARSYE: 

Komisioni i Konkurrencës, bazuar në nenin 4 dhe 9, nenin 24, shkronja (d) dhe nenin 

41 të Ligjit Nr. 9121, datë 28.07.2003 “Për Mbrojtjen e Konkurrencës”, i ndryshuar, 

VENDOSI: 

1. Në Vendimin e Komisionit të Konkurrencës Nr. 573, datë 26.11.2018 “Për hapjen 

e procedurës së Hetimit të Përgjithshëm në Sektorin e Arsimit të Lartë”, i 

ndryshuar, afati i përcaktuar në pikën “3”, shtyhet me 6 (gjashtë) muaj. 
 

2. Ngarkohet Sekretari i Përgjithshëm për zbatimin e këtij vendimi dhe njoftimin e 

palëve të interesuara. 

 

Ky vendim hyn në fuqi menjëherë. 

 

KOMISIONI I KONKURRENCËS 


